
Transcription du poeme

TexteDe mon vivant changier ne vous vouldroye
Mais vous servir en tout ce que pourroye
Certes pourquoy lascheté vous feriez

Si ne m’aymiez, et grand honte acquerriez

Car vie et biens pour vous entiers mettroye.
Sans crainte avoir je vueil que chascun croye
Qu’en rien qui soit ne vous escondiroye

Car aultrement faire ne me scauriez

De mon vivant.

Mais je ne scay si devant vous mourroye

Si plus apres en vostre amour vivoye

Car quant pour vray devant moy vous mourriez
Tousjours amy en mon cueur vous vivriez

Et pour jamais je ne vous oubliroye

De mon vivant.

